REPUBLIKA E KOSOVES / REPUBLIKA KOSOVA

CN.nr.112/2024

GJYKATA SUPREME E KOSOVES, kolegji i pérbéré nga gjyqtarét: Zenel Leku, kryetar,
Muhamet Rexha dhe Nenad Lazic, anétaré, né ¢éshtjen juridike pérmbarimore té kreditorit N.T.
“V-1”, SH.P.K., me seli né P., té cilin me autorizim e pérfagéson Shpend Bokshi, avokat nga
Prishtina, kundér debitorit NP “B.,”, me seli né O., lagjia A., pn, me objekt kontesti pérmbarim
sipas dokumentit té besueshém, pérkitazi me konfliktin e kompetencés, né seancén e kolegjit té
mbajtur mé 11.03.2024, merr kété:

A KTVENDIM

Pér té gjykuar né kété céshtje juridike kompetente né piképamje Iéndore éshté Gjykata Themelore
né Prishting, Departamenti i Pérgjithshém, té cilés shkresat e 1éndés i dérgohen né kompetencé té

métejme.

Arsyetimi

Gjykata Themelore né Prishtingé, Departamenti i Pérgjithshém, duke vepruar sipas propozimit té
kreditorit N.T. “V-1”, SH.P.K., me seli né P., ka lejuar pérmbarimin ndaj debitorit NP “B”, me seli

né O., pér ekzekutimin e borxhit né lartési prej 368.40 €.

Gjykata Themelore né Prishtiné, Departamenti i Pérgjithshém, me aktvendimin CP.nr.143/17 té

datés 06.02.2023, né pikén | té dispozitivit éshté shpallur jo kompetente né piképamje lIéndore pér

procedimin e késaj ¢éshtje juridike, ndérsa né pikén Il té dispozitivit éshté vendosur gé pasi gé ky

aktvendim té béhet i formés sé preré, 1énda i dérgohet Gjykatés Komerciale né Prishtiné.

Gjykata Komerciale e Kosovés, Dhomat e shkallés sé paré, Departamenti pér Céshtje Ekonomike
me aktvendimin KPPP.nr.1801/23 té datés 15.02.2024, né pikén | té dispozitivit ka vendosur gé té
hapé konflikt kompetence né mes té Gjykatés Komerciale té Kosovés, Dhomat e Shkallés sé Paré,
Departamenti pér Céshtje Ekonomike dhe Gjykatés Themelore né Prishting, Departamenti i
Pérgjithshém, pér té vendosur né kété céshtje juridike pérmbarimore né mes té kreditorit N.T.*“V-
I”, SH.P.K., dhe debitorit NP “B”. Né& pikén Il té dispozitivit &shté vendosur gé pér té vendosur
lidhur mé konfliktin e kompetencés lénda i dérgohet Gjykatés Supreme té Kosovés.

Gjykata Supreme e Kosovés, ka vlerésuar se né kété rast kemi té béjmé me konfliktin e
kompetencés midis gjykatave té ndryshme té cilin e zgjidh Gjykata Supreme e Kosovés, bazuar né
nenin 25.2 té LPK-sé dhe nenin 13 pika 7 té Ligjit Nr.08/L-015 Pér Gjykatén Komerciale.

Nga shkresat e I1éndés rezulton se kreditori N.T. “V-1”, SH.P.K., me seli né P., mé daté 27.05.2014
ka parashtruar propozim pér pérmbarim né Gjykatén Themelore né Prishting, me té cilin ka kérkuar
gé té detyrohet debitori NP “B”., me seli né O., gé t'ia paguaj shumén prej 368.40 €. Gjykata ka
lejuar propozimin pér pérmbarim té paraqitur nga kreditori, ndérsa me aktvendimin CP.nr.143/17
té datés 06.02.2023 éshté shpallur jokompetente né piképamje Iéndore dhe Iéndén ia ka dérguar

Gjykatés Komerciale té Kosovés pér vendosje.

Gjykata Supreme e Kosovés vleréson se né kété céshtje juridike me kompetencé Iéndore pér té

gjykuar éshté Gjykata Themelore né Prishtiné, Departamenti i Pérgjithshém, pér kéto arsye:

Me nenin 1 té Ligjit pér Procedurén Pérmbarimore, pércaktohet se: “Ky ligj rregullon procedurén
pérmes sé cilés Gjykatat dhe pérmbaruesit privat pércaktojné dhe zbatojné pérmbarimin né bazé
té dokumenteve pérmbarues dhe dokumenteve té besueshme, pérve¢ nése me ligj té vecanté
parashihet ndryshe.” Me nenin 12 paragrafi 1 té Ligjit pér Gjykatat nr.06/L-054, i shpallur né
Gazetén Zyrtare nr. 22, daté 18 dhjetor 2018, parashihet gé: “Gjykatat themelore jané kompetente
pér té gjykuar né shkallé té paré té gjitha ¢éshtjet, pérpos nése me ligj parashihet ndryshe . Me
nenin 13 paragrafi 1 té Ligjit pér Gjykatén Komerciale, pércaktohet se: “Gjykata Komerciale 8shté
kompetente pér té gjykuar, dhe ka juridiksion ekskluziv pér té gjykuar, né Dhomat e Shkallés sé

Paré dhe Dhomat e Shkallés sé Dyté: 1.1. kontestet ndérmjet shogérive tregtare vendore dhe té

huaja, si dhe kontestet ndérmjet personave juridiké publiké dhe privat, né lidhje me céshtjet e
ndérsjella tregtare dhe céshtje tjera mes tyre, dhe 1.2. té gjitha mjetet juridike, si¢c pércaktohet me
ligjin e aplikueshém pér procedurén pérmbarimore, pér ¢éshtje brenda kompetencés té késaj

gjivkate”.

Gjykata Supreme vleréson se né kété rast me kompetencé léndore pér té vendosur né kété céshtje
juridike-pérmbarimore éshté Gjykata Themelore né Prishtiné, Departamenti i Pérgjithshém, pér
faktin se palét né kété céshtje pérmbarimore kur éshté lejuar pérmbarimi dhe Iénda ka gené né
Gjykatén Themelore né Prishtiné nuk kané ushtruar ndonjé mjet juridik kundér vendimit pér
lejimin e pérmbarimit. Nése ndonjéra nga palét do té paragiste ndonjé mjet juridik né kété céshtje
pérmbarimore, ndérsa ¢éshtja éshté né kompetencé té Gjykatés Komerciale, kjo gjykaté do té
kishte kompetencé léndore gé té vendosé pér té gjitha mjetet juridike, ashtu si¢ éshté pércaktuar

me LPP dhe nenin 13 paragrafi 1, pika 1.2 té Ligjit pér Gjykatén Komerciale.

Gjykata Supreme e Kosovés, pas shqyrtimit t€ shkesave té léndés e bazuar né dispozitat e
lartcekura, gjeti se gjykaté me kompetencé léndore pér té vendosur sipas propozimit pér

pérmbarim éshté Gjykata Themelore né Prishting, Departamenti i Pérgjithshém.

Nga sa u tha mé lart, e né kuptim té dispozités sé nenit 25.2 té LPK, u vendos si né dispozitiv té
kétij aktvendimi.

